DIE BENEDICTUS
DIE LOFSANG VAN SAGARIA

eloof sy die Here, Isracl se God,

want Hy het sy volk kom opsoek en bevry.
Hy het ‘n kragtige redder vir ons laat opstaan
uit die nageslag van sy dienaar, Dawid,
soos Hy van die vroegste tye af
by monde van sy protete beloof het.

‘ ’ y sou ons verlos van ons vyande
en uit die hand van al ons haters,

om daardeur genade aan ons voorouers te bewys,
getrou aan sy heilige verbond, aan die eed,

wat hy aan Abraham, ons voorvader, gesweer het.

Dat ons, verlos uit die hand van ons vyande,
Hom sonder vrees kan dien,
in vroomheid en opregtheid,

voor Hom al die dae van ons lewe.

E n_jy, my kind,

sal ‘n profeet van die hoogste God genoem word,
want jy sal die Here vooruitgaan om sy pad te baan,
om kennis van verlossing aan sy volk te gee,

verlossing deur vergifnis van hul sondes.

Danksy die tere ontferming van ons God
sal die moreson uit die hoogte op ons straal
om lig te bring vir dié in duisternis en doodskadu

en om ons voete op die vredespad te ler.

E er aan die Vader,
en aan die Seun, en aan die Heilige Gees,

soos dit in die begin was, so ook nou en altyd, 2

tot in alle ewigheid. Amen . |-__ 0 :

